
МОЖЛЇВОСЦ ХОВАНЯ НА СТАРИХ ТЕМЕТОВОХ У НОВИМ САДЗЕ 

На православним Алмашким, православним Успенским, Римокатолїцким теметове зоз 
Реформатским, Еванґелїцким, Єврейским  теметововом, Русинским, Назаренским, Реформатско-
еванґелїцким теметовом и Авиятичарским (воєним) теметовом у Новим Садзе, Еванґелїцким 
теметовом у Качу, Старосербским православним теметовом у Руменки и на Горнїм старим, 
Дольнїм новим, Горнїм нємецким и Дольнїм нємецким теметове у Футоґу, до постояцих гробних 
местох ше можу ховац посмертни остатки зроднїкох умартих особох хтори спочиваю на тих 
теметовох, и о хторима исную податки у евиденциї церквох и вирских заєднїцох або 
Подприємства, док до нових гробних местох, гробнїцох и ушорених парцелох нє можлїве 
оконьчовац хованя. На горе наведзених теметовох остатнїх рокох поховане вєльке число умартих, 
цо гутори о тим же заинтересовани странки упуцени на одвитюци способ. Поступок заказованя 
хованя таки, же особа хтора ше яви приявиц шмерц и закаже хованє, муши навесц же чи иснує 
даєдне гробне место до хторого би ше могло оконьчиц хованє, после чого заняти попольнює 
формулар „Приява шмерци“ и коньчи преверйованє можлївосци хованя до конкретного 
предложеного гробного места, и наводзи условия хтори муша буц випольнєти. Кед нє иснує уж 
постояце гробне место, заняти обвисцує о можлївосцох хованя до нового гробного места, на 
теметовох дзе тото можлїве. Сами факт же одредзена особа мала Контракт о закупу/хаснованю 
гробного места, нє значи же хованє муши и же ше поконьчи до того гробного места, анї же ше з 
нагоди заказиваня хованя з боку занятих коньчи контрола заключених контрактох зоз умарту 
особу. Наприклад, єдна особа може мац вецей заключени контракти за розлични гробни места, 
або же му жаданє за живота було же будзе кремирана и же ше пирня росипе у Заградки 
здогадованя. Же би ше до иснуюцих гробним местох поховали посмертни остатки зроднїка 
умартих особох потребне доказац зродство, да иснує видлїва памятна ознака и же плацене 
надопольнєнє за хаснованє и отримованє теметова.  

